Preguntas e respostas ao video “Telexornal Paz Andrade”:

_____________________________________________________________

1. A quen se dedica este ano 2012 o Día das Letras Galegas? Valentín Paz-Andrade

2. Cando se incorporou á RAG? Foi elixido en 1964, pero non ingresa na academia ata 1978.

3. Por que di seu fillo que merece este recoñecemento? Porque como estamos en tempos de austeridade e sobriedade económica estas son dúas calidades que definen a Valentín falando de economía.

4. Tucho Calvo di que coa figura do Pontevedrés as letras adquiren un aspecto máis...? Por que? Pensa que esta ano as letras terán un aspecto máis amplo que o puramente literario e poético. Veranse implicados avogados, empresarios ou políticos... todos aqueles eidos nos que participou con éxito Valentín.

5. Cando nace e onde Paz-Andrade? Nace o 23 de abril de 1898 na cidade do Lérez.

6. Quen é a persoa máis influínte na súa infancia? Seu tío e poeta, Xoán Bautista Andrade.

7. Que autor galeguista coñece de mozo en Pontevedra e se converte nun dos seus mellores amigos? Castelao.

8. Cita o nome de dous veciños seus, homes da Ilustración galega, que defenderon coma el a nosa lingua? Feijoo e Sarmiento.

9. Estuda algunha carreira universitaria? Dereito en Santiago de Compostela

10. Cal é a súa particular homenaxe a Castelao? Foi o único que se atreveu na posguerra a publicar no xornal La Noche un artigo en galego onde facía unha homenaxe ao escritor recén morto.

Ademais dedícalle un poemario: Pranto matricial e máis tarde publica un ensaio: Castelao na luz e na sombra.

11. Cal é o seu grande proxecto xornalístico? O periódico Galicia (1922).

12. Ten algunha consecuencia negativa a actitude e ideas que amosa neste xornal? Foi encarcerado pola actitude belixerante contra a ditadura de Primo de Rivera.

13. Quen foron os redactores máis coñecidos?   Castelao, Otero Pedrayo, Vilar Ponte, Xoán Bautista Andrade, Roberto Blanco Torres, Risco...

14. Desaparece nalgún momento e por algunha causa este xornal? Si, en 1926, pola censura da ditadura de Primo de Rivera.

15. Cal é o nome da revista que dirixiu dende o ano 42? Séguese publicando na actualidade? Industrias Pesqueras, aínda se segue publicando na actualidade (podedes consultar a súa versión dixital na rede).

16.  Paz-Andrade sofre algún atentado? Cando, onde, por que? Sofre un atentado na rúa Príncipe de Vigo. Uns sindicalistas disparan sobre el o día 22 de novembro de 1932, despois de moitas folgas e revoltas no porto de Vigo. 

Sufrirá outro atentado a mans duns falanxistas no seu desterro en Verín en 1936.

17. Quen o convida a integrarse na FAO? Cal era o seu traballo? Osorio-Tafall. Técnico pesqueiro que se encargará de viaxar por todo o mundo para investigar sobre as posibilidades do mar: novos caladoiros e para aprender novas técnicas de pesca.

18. Cal é o proxecto empresarial máis importante no que se viu implicado? Creación de Pescanova en 1960

19. Grazas á axuda de que empresario lugués é posible a empresa anterior? O empresario José Fernández

20. Que conseguen con esta nova empresa viguesa? Unha empresa  que adquire rotagonismo internacional ao incorporar modernas técnicas de ultraconxelado nos grandes buques galegos, que, ademais, estaban accedendo á pesca en novos caladoiros.

21.  Cal foi o seu labor político nos anos 20-30 consistiu? Comeza unha forte actividade política presidindo o grupo Autonomista galego de estudantes, participa na segunda Asemblea nacionalista en Santiago e involúcrase dende o primeiro momento na creación do PG e na defensa do Estatuto de Autonomía.

22. Que papel xogou nos anos de transición á democracia? Formou parte da Xunta Democrática da Comisión Negociadora da Oposición xunto a Jordi Pujol.  Foi elixido senador por Pontevedra.

23. Cales eran os seus ideais? Defendeu coma sempre a autonomía para Galicia.

24. En que ano morre Paz-Andrade? En 1987, o 19 de maio, en Lérez.

25. Como se define neste vídeo? Como un adiantado ao seu tempo polas súas crenzas e incondicional defensa de Galicia e da sociedade galega.

